
`n Harpspeler sing vir die Meester  

GJE BOEK 9 Hoofstuk 8 [1] (JaHshua 

spreek:) Omdat daar in Jerigo `n mark was, wat sewe 
dae geduur het, kom daar, behalwe baie kooplui, ook 
allerlei goëlaars, fluitspelers, sangers, harp- en 
lierspelers hierheen, wat in die aande van herberg na 
herberg trek en die gaste teen `n geringe betaling 
allerlei dinge laat sien en voorstellings gee; so kom 
daar ook in Ons herberg `n sanger met `n harp, wat hy 
goed kon bespeel, en wat bowendien die Psalms van 
Dawid met `n suiwer stem kon sing. 

[2] Toe hy die kamer binnekom, vra hy die gaste of hy 
teen `n klein vergoeding mag optree. 

[3] Die vreemdelinge, merendeels Grieke en Romeine, 
sê: “Ag, gaan weg met jou ou Judese geknars! In die 
musiek, die goddelike kuns, is immers alleen die 
Grieke tuis! As die Mense daar aan die hooftafel na jou 
wil luister, sal ons niks daarteen hê nie; maar van ons 
sal jy geen beloning kry nie.” 

[4] Daarop kom die arme harpspeler en sanger na Ons 
tafel en vra of hy vir Ons alleen mag optree. 

[5] En Ek (JaHshua) sê vriendelik: “Tree maar op 
sonder skroom of bedenkings, want Ek ken jou en 
weet dat jy `n suiwer sanger is, geheel op die wyse van 
Dawid! Jou beloning sal daarom groot wees!” 

[6] Daarop buig die sanger en harpspeler diep voor 
Ons, stem sy harp suiwer en sê verbaas: “Werklik, dit 
is `n goeie saal vir musiek en sang; want so hemels 
helder en suiwer het ek die snare van my harp nog 
nooit hoor klink nie!” 

[7] Ek (JaHshua) sê: “Wel nou, in daardie geval kan jy 
wel met jou optrede begin!” 

[8] Daarop gryp die harpspeler met geoefende vingers 
die snare en laat `n aangrypende voorspel klink. Toe 
die vreemdelinge die baie suiwer klanke en pragtige 
melodieë hoor, word hulle stil en luister met gespanne 
aandag na die kunstenaar. 

[9] Toe die hele saal volkome stil was, begin die 
kunstenaar onder `n pragtig klinkende begeleiding met 
`n wondersuiwer en ook baie welluidende stem die 
volgende Psalm van Dawid te sing: (B v Herinnering) 

Psa 96:1 SING tot die Eer van JaHWeH 'n nuwe lied; 
sing voor JaHWeH, o ganse Aarde! Psa 96:2 Sing tot 
die Eer van JaHWeH, loof Sy Naam, verkondig Sy 
Verlossing van dag tot dag. Psa 96:3 Vertel onder die 
nasies Sy Eer, onder al die volke Sy wonders. 

Psa 96:4 Want JaHWeH is groot en baie lofwaardig; Hy 
is gedug bo al die elohim. Psa 96:5 Want al die gode 
van die volke is drek, maar JaHWeH het die Hemele 
gemaak. Psa 96:6 Uitnemendheid en grootsheid is 
voor Sy Aangesig, Sterkte en prag in Sy Apaeidsplek. 

Psa 96:7 Gee aan JaHWeH, o stamme van die volke, 

gee aan JaHWeH Eer en Sterkte. Psa 96:8 Gee aan 
JaHWeH die Eer van Sy Naam, bring spysbydraes en 
kom in Sy voorhowe. Psa 96:9 Buig neer vir JaHWeH in 
die prag van Apaeid; beef voor Sy Aangesig, o ganse 
Aarde! Psa 96:10 Sê onder die volke: JaHWeH is 
Koning! Ook staan die wêreld vas, sodat sy nie wankel 
nie. Hy sal die volke regverdig oordeel. Psa 96:11 Laat 
die Hemele bly wees en die Aarde juig; laat die see en 
sy volheid bruis. Psa 96:12 Laat die veld juig en al wat 
daarin is; dan sal al die bome van die bos jubel Psa 
96:13 voor die Aangesig van JaHWeH; want Hy kom, 
want Hy kom om die Aarde te oordeel; Hy sal die 
wêreld oordeel met Geregtigheid en die volke in 
Getrouheid. [JeHôWganan 5:22] 

[11] Toe Ons sanger en harpspeler hierdie Psalm tot 
die einde gesing het, laat hy nog `n naspel hoor en 
sluit daarmee sy optrede. Toe oorstelp die vreem-
delinge hom met lof en byval en erken dat hulle nog 
nooit in hulle hele lewe iets pragtiger gehoor het nie, 
sowel wat die snarespel, asook die sang betref; hulle 
vra hom ook om vergewing vir die feit dat hulle hom 
so ru en grof bejeën het, maar tegelykertyd vra hulle 
hom of hy die Psalm nog `n keer wou sing. 

[12] En die sanger vra My of hy dit nog `n keer mag 
doen. 

[13] En Ek (JaHshua) sê: “Doen dit maar, want selfs 
Dawid het hierdie Psalm nie pragtiger gesing nie!” 

[14] Die sanger sê: “Meester, wie U ookal is - dit het 
ekself ook nog nooit so gedoen nie! Tydens die sang 
was dit vir my werklik asof JaHWeH my baie naby was 
en met welgevalle na my geluister het; en ook kom dit 
my voor asof hele engelekore met my instem. O, as ek 
hierdie kuns en stem kon behou, dan sou ek die 
gelukkigste mens op aarde wees en alle heidene deur 
my sang tot ons JaHWeH bekeer!” 

[15] Ek (JaHshua) sê: “Sing Psalm 96 nou maar nog `n 
keer, en wees seker daarvan, vrome Samaritaan, dat jy 
die kuns en die stem sal behou tot aan die einde van 
jou aardse lewensdae - en in die hemel sal jy voor die 
troon van die Allerhoogste ewig `n lieflike sanger wees 
en bly! Maar sing nou!” 

[16] Die sanger sê: “O Meester, U moet volgens alle 
waarheid `n Profeet wees; want gewone mense praat 
nie soos U nie! Maar nou genoeg daaroor, want ek 
moet die Psalm nog `n keer sing!” 

[17] Hierop gryp hy weer die snare en hulle klink nog 
helderder en suiwerder as die eerste keer, en so was 
dit ook met sy stem. Al My leerlinge, die herbergier en 
sy familie en ook die vreemdelinge, was tot trane toe 
geroer, en Myne aan Ons tafel die meeste, omdat 
hulle goed geweet het op Wie hierdie Psalm 
betrekking gehad het. 

